
xx, il november 20XX
Participaziun a la concurrenza da classas da scola "Experiment nunfimaders"

Chars geniturs

„Experiment nunfimaders, a questa concurrenza ans participain nus!“ Quai ha decis nossa classa. Cun la participaziun a la concurrenza s'obligheschan las classas da betg fimar dals X da november 20XX fin ils X da matg 20XX. Prender part a la concurrenza pon scolars e scolaras da la 6avla fin 9avla classa.
La participaziun a la concurrenza duai rinforzar la voluntad da Voss uffant da desister dal fimar. Ils giuvenils che fiman gia duain vegnir persvadids da chalar da fimar. Pli baud ch'ils giuvenils cumenzan a fimar, pli svelt ch'ina dependenza po sa sviluppar e pli grev ch'igl è da smetter da fimar. Perquai èsi impurtant ch'ils giuvenils na cumenzian gnanc a fimar regularmain.

Sche Voss uffant tutga tar ils nunfimaders n'è la participaziun a la concurrenza colliada cun nagins sforzs supplementars. Sche Voss uffant smetta però da fimar grazia a la concurrenza, lura è la participaziun ina prestaziun considerabla. Sustegnai Voss figl/Vossa figlia da tegnair la dira. I n'emporta betg, schebain Vus fimais sez(za) u betg. Era sco fimader/-dra pudais Vus persvader Voss uffant da betg fimar pli.

I dat duas modas da participar a la concurrenza:

Categoria A: en questa categoria s'oblighescha l'entira classa da betg fimar.

Categoria B: a questa categoria pon participar scolars e scolaras da la 7avla fin 9avla classa cun ina procentuala da fimaders da max. 10 pertschient. Ils scolars e las scolaras da la 6avla classa pon prender part sulettamain a la categoria A.

Nossa classa participescha a la categoria X. Ils scolars e las scolaras enconuschan las reglas da la concurrenza. Las classas che han resguardà las cundiziuns da la concurrenza pon gudagnar, tut tenor la categoria, bons da viadi da fr. 500.- u fr. 250.-

La concurrenza "Experiment nunfimaders" vegn organisada da l'Associaziun svizra per la prevenziun dal tubachissem, dals posts chantunals per la prevenziun dal tubachissem e da toxicomania, da la Lia pulmunara e la Lia cunter il cancer en collavuraziun cun l'Uffizi federal da sanitad publica.

Per As sustegnair metta l'Associaziun svizra per la prevenziun dal tubachissem a disposiziun fegls d'infurmaziun en nov linguas davart ils temas „Viver era a chasa senza fimar“ e „Co pon ils geniturs discurrer il meglier cun ils giuvenils davart il fimar?“. Vus chattais quests fegls d'infurmaziun ed ulteriuras infurmaziuns concernent la concurrenza, sco era las adressas dal post spezialisà en Voss chantun sin www.experiment-nichtrauchen.ch. Infurmaziuns davart il fimar en general e davart il smetter da fimar chattais Vus sin www.at-schweiz.ch. L'Associaziun svizra per la prevenziun dal tubachissem As dat era gugent scleriment per telefon (031 599 10 20).
Jau engraziel a Vus per Voss sustegn e giavisch a Vus in temp da concurrenza sanadaivel!

Cun amiaivels salids

www.experiment-nichtrauchen.ch

www.experience-nonfumeur.ch

Phone 031 599 10 20   Fax 031 599 10 35
www.progetto-nonfumatori.ch

E-mail info@at-schweiz.ch

